
ОБЩА ЧАСЦ

452.

На основи члена 32. точка 4. и члена 35. и 36. пасус 1. Покраїн-
скей скупштинскей одлуки о Покраїнскей влади («Службени но-
вини АПВ», число 37/14), а у вязи зоз членом 13. Закона о укла-
даньох («Службени глашнїк РС», число 89/15 и 95/18), Покраїнска 
влада, на схадзки хтора отримана 9. априла 2025. року, принєсла

ПОКРАЇНСКУ УРЕДБУ
О СПОСОБЕ ЗАПРОВАДЗОВАНЯ СТИМУЛУЮЦИХ 

МИРОХ РОВНОМИРНОГО РЕҐИОНАЛНОГО РОЗВОЮ 
AВТОНОМНЕЙ ПОКРАЇНИ ВОЙВОДИНИ

Член 1.

Зоз тоту Уредбу ше утвердзує способ додзельованя средствох 
за запровадзованє стимулуюцих мирох ровномирного реґионал-
ного розвою Автономней покраїни Войводини (у дальшим тек-
сту: АПВ), як и провадзенє и контролу додзелєних средствох по 
реализациї инвестицийних укладаньох. 

Мири стимулациї ровномирного реґионалного розвою АПВ 
представяю систему финансийних инструментох яки покраїнски 
институциї применюю зоз цильом унапредзеня економскей, со-
циялней и инфраструктурней ровноваги медзи єдинками локал-
ней самоуправи на териториї АПВ.

Член 2.

Средства ше додзелює прейґ явного конкурсу (у дальшим тек-
сту: Конкурс), хтори розписує Покраїнски секретарият за реґио-
нални розвой, медзиреґионалне сотруднїцтво и локалну самоу-
праву (у дальшим тексту: Секретарият), у складзе зоз правилами 
и условиями за додзельованє державней помоци малей вредносци 
(de minimis помоци), у складзе зоз предписанями зоз якима ше 
ушорює контролу державней помоци.

Средства стимулацийох ровномирного реґионалного розвою 
(у дальшим тексту: Средства) ше будзе додзельовац привредним 
субєктом (у дальшим тексту: Хаснователє средствох) хтори 
свойо инвестицийни укладаня реализую на териториї АПВ.

Хаснователє средствох то микро, мали, штреднї и вельки 
субєкти, у складзе зоз законом з яким ше реґулує державну по-
моц.

Член 3.

Средства наменєни за потримовку реализациї инвестицийних 
укладаньох хасновательом хтори ше приявели на Конкурс пред 
початком реализациї инвестицийних укладаньох и то:

• за набавку опреми за порушованє продукцийного процесу 
хаснователя средствох;

• за набавку опреми за уводзенє нового и унапредзенє исну-
юцих продукцийних капацитетох хаснователя средствох;

• за набавку опреми хаснователя средствох хтори свой продук-
цийни процес базує на еколоґийно прилаплївих ришеньох;

• за набавку материялного и нєматериялного маєтку хтори 
нє облапени зоз предходнима точками, а стимулую ровно-
мирни реґионални розвой, звекшанє приходох, зменшанє 
нєзанятосци, звекшанє конкурентносци и зменшанє диспа-
ритету у контексту розвитосци медзи єдинками локалних 
самоуправох на териториї АПВ.

Член 4.

Покраїнски секретар зоз своїм актом блїжей предпише крите-
риюми и поступок витворйованя правох на додзельованє сред-
ствох за запровадзованє стимулуюцих мирох ровномирного 
реґионалного розвою.

При одредзованю висини додзелєних средствох по инвести-
цийним укладаню, бере ше до огляду кумулацию з предходно 
одобрену державну помоцу, у складзе зоз предписанями з якима 
ше ушорює правила о додзельованю державней помоци и прави-
лами о додзельованю помоци малей вредносци (de minimis). 

Член 5.

Средства мож додзелїц лєм хасновательом средствох хтори ви-
полнюю шицки условия яки предписани зоз Конкурсом.

Средства ше нє додзелї подношительом прияви на Конкурс:

• хтори маю чежкосци, у смислу предписаньох зоз якима ше 
ушорює правила за додзельованє державней помоци;

• над хторима порушани предходни предликвидацийни по-
ступок, реорґанизация, предликвидация и ликвидация, у 
складзе зоз предписанями зоз якима ше ушорює предлик-
видация и ликвидация;

• хтори маю досцигнути, а нє вимирени порциї и доприноси 
у складзе зоз законом;

• дзе Република Сербия, автономна покраїна або єдинка ло-
калней самоуправи ма учасц у власносци;

• хтори нє виполнєли шицки предходни контрактовани обо-
вязки по програмох хтори финансовани од АПВ;

• зоз хторима бул розтаргнути Контракт о додзельованю 
средствох з буджету АПВ (у дальшим тексту: Контракт);

• процив хторих ше водзи парнїчни, односно виновни посту-
пок по основи скорей витворених стимулацийох, субвен-
цийох и кредитох;

• чия одвичательна особа карана пре виновне дїло процив 
привреди або ше процив тей особи водзи виновни посту-
пок за тоти дїла;

• хтори у поступку врацаня нєдошлєбодзеней суми держав-
ней помоци.

Пред заключованьом Контракту, хаснователь средствох ма 
обовязку доручиц Вияву о вкупно достатей de minimis помоци у 
чечуцим и у предходних двох рокох.

Член 6.

Хаснователє средствох маю обовязку врациц средства у случайох:

– нєдошлєбодзеней державней помоци;
– кед нє доруча Рочни звит о стану инвестицийного уклада-

ня у складзе зоз Контрактом;
– кед одцудза, обтерхую, на нєдошлєбодзени способ експлоа-

тую предмет инвестицийного укладаня зоз члена 2. процив-
но його наменки и природи дїялносци, у складзе зоз Контрак-
том;

– кед нє обезпеча условия за приєм и роботу теренскей кон-
троли у складзе зоз правилами Конкурса;

– у других случайох яки предвидзени зоз Конкурсом и Кон-
трактом.

Член 7.

Покраїнски секретар формує роботни ґрупи за запровадзованє 
Конкурсох.

За члена роботней ґрупи мож анґажовац експерта за одредзену 
обласц звонка Секретарияту.

Член 8.

Конкурс ше обявює у «Службених новинох АПВ» и у єдним 
явним глашнїку хтори закрива територию АПВ, як и на урядовим 
интернет-боку Секретарияту. 

Конкурс насампредз облапя:

• назву акта на основи хторого ше розписує Конкурс;
• предмет и циль Конкурсу;
• висину опредзелєних средствох и условия яки муша ви-

полньовац подношителє приявох;
• условия за додзельованє безповратних средствох на Конкурсу;
• минимални и максимални суми по инвестицийним укладаню;
• способ прияви и обовязну документацию;
• термин за подношенє приявох;
• обовязки хасновательох средствох;
• средства обезпеченя;
• способ доручованя приявох;
• вияву о додзелєней помоци малей вредносци;
• вияву о повязаних особох;
• други податки хтори значни за реализацию Конкурсу.

Член 9.

Формулар прияви на Конкурс предписує Секретарият, хтори 
ше обяви на сайту Секретарияту.

Термин за подношенє приявох на Конкурс нє може буц кратши 
як 15 днї.

Член 10.

Прияви на конкурс ше подноша Секретарияту.

Одлуку о додзельованю средствох ше обяви на интернет-боку 
Секретарияту. 

Член 11.

На основи Одлуки о додзельованю средствох, Секретарият за-
ключи Контракт з яким ше реґулує медзисобни права и обовязки 
Секретарияту и хаснователя средствох.

Контракт насампредз облапя: предмет, висину, термини за реа-
лизацию инвестицийного укладаня, суму додзелєних средствох, 
способ виплацованя, як и информациї о средствох обезпеченя, 
обовязки информованя, контроли вивершеня контрактованих 
обовязкох, розтаргованю Контракту, ришованє спорох и други 
питаня цо значни за реализацию Контракту.

Секретарият може розтаргнуц Контракт у каждей фази вивер-
шеня кед же утвердзи же хаснователь средствох нє виполнює обо-
вязки яки предписани зоз Контрактом.

Член 12.

Хаснователь средствох длужен додзелєни средства хасновац 
наменково и законїто.

Хаснователь ма обовязку придац звит о хаснованю средствох 
и реализациї инвестицийного проєкту, на способ яки предписани 
зоз Контрактом.

Член 13.

Зоз ступаньом на моц тей уредби престава важиц Покраїнска уред-
ба о условийох и способе додзельованя средствох з буджетного фонду 
за запровадзованє мирох розвойней политики Автономней покраїни 
Войводини («Службени новини АП Войводини», число 42/2017).

Член 14.

Тота покраїнска уредба ступа на моц осми дзень по обявйова-
ню у «Службених новинох АП Войводини».

ПОКРАЇНСКА ВЛАДА

Число: 001756060 2025 09413 000 000 060 070 06 001
Нови Сад, 9. априла 2025. року

ПРЕДСИДАТЕЛЬ
Покраїнскей влади,

Мая Ґойкович, с.р.

453.

На основи члена 41. пасус 1. точка 2. Закона о зменшаню ри-
зикох од катастрофох и управяня з позарядовима ситуациями 
(«Службени глашнїк РС», число 87/18) и члена 32. точка 10, 35. и 
36. пасус 2. Покраїнскей скупштинскей одлуки о Покраїнскей вла-
ди («Службeни новини AПВ», число 37/14), а у вязи зоз членом 3. 
Уредби o составe, способе и орґанизациї роботи штабох за позаря-
дово ситуациї («Службени глашнїк PC», число 27/20), Покраїнска 
влада, на схадзки хтора отримана 9. априла 2025. року, принєсла 

ОДЛУКУ
О ФОРМОВАНЮ ПОКРАЇНСКОГО ШТАБУ ЗА 

ПОЗАРЯДОВО СИТУАЦИЇ

Член 1.

Формує ше Покраїнски штаб за позарядово ситуациї (у дальшим 
тексту: Покраїнски штаб) за провадзенє активносцох на зменшаню 
ризикох од катастрофох и координацию и руководзенє у позарядо-
вих ситуацийох за територию Автономней покраїни Войводини.

Член 2.

Покраїнски штаб:

1) руководзи и координує з роботу субєктох системи зменшо-
ваня ризикох од катастрофи у управяня зоз позарядовима 
ситуациями на запровадзованю утвердзених задаткох;

2) руководзи и координує зоз запровадзованьом мирох и за-
даткох цивилней защити;

3) розпатра прецени ризикох, плани защити и ратованя и други 
плански документи и дава препоруки за їх унапредзованє;

4) провадзи стан и орґанизацию системи зменшаня ризикох 
од катастрофох и управяня з позарядовима ситуациями и 
предклада мири за їх злєпшанє;

5) розказує хаснованє моцох системи зменшаня ризикох од 
катастрофох и управяня зоз позарядовима ситуациями, 
средствами помоци и другима средствами яки ше хаснує у 
позарядових ситуацийох;

6) стара ше о порядним информованю и обвисцованю жи-
тельства и ризикох и опасносцох и запровадзених мирох;

7) преценює загроженосц од наставаня позарядовей ситуациї 
и доручує предкладанє за преглашенє и утаргованє позаря-
довей ситуациї;

8) розказує пририхтаносц субєктох и моцох системи зменшаня ри-
зикох од катастрофох и управяня з позарядовима ситуациями;

9) сотрудзує зоз другима штабами за позарядово ситуациї;
10) анґажує субєкти од окремней значносци;
11) участвує у орґанизациї и запровадзованю мирох и задаткох 

обнови, реконструкциї и регабилитациї, маюци у оглядзе 
зменшанє ризикох од будуцих позарядових ситуацийох;

12) вирабя предкладанє Рочного плану роботи и предкладанє 
рочного звиту о роботи и доручує их овласценому орґану 
на прилапйованє;

13) формує фахово-оперативни тими за окончованє специфич-
них задаткох зоз обласци защитити и ратованя;

14) розказує штабом за позарядово ситуациї єдникох локалних 
самоуправох запровадзованє мирох и активносцох у по-
глядзе защитити и ратованя;

15) розказує анґажованє моцох системи за зменшанє ризикох 
од катастрофох и управяня з позарядовима ситуациями и 
хаснованє средствох за защиту и ратованє зоз нєзагроже-
них општинох на територию загрожених општинох;

16) прейґ општинских штабох за позарядово ситуациї, нєпо-
штредно координує з анґажованьом моцох системи за 
зменшанє ризикох од катастрофох и управяня з позарядо-
вима ситуациями и средствами у позарядових ситуацийох 
кед истoчашнє загрожене векше число општинох на тери-
ториї автономней покраїни;

17) анґажує субєкти од окремней значносци за защиту и рато-
ванє за автономну покраїну;

18) предклада субєкти од окремней значносци за защиту и ра-
тованє за автономну покраїну;

19) окончує и други роботи по розказу републичного штабу за 
позарядово ситуациї и Министерства нукашнїх дїлох.

Член 3.

Покраїнски штаб творя командант, начальнїк и члени.

До Покраїнского штабу ше менує: 

1. за команданта:

 Мая Ґойкович, предсидатель Покраїнскей влади.

2. за начальнїка:

 Бобан Стеванович, заменїк начальнїка Сектору за позаря-
дово ситуациї Министерства нукашнїх дїлох.

3. за членох:

1. Сандра Божич, подпредсидатель Покраїнскей влади;
2. Др Милан Попов, подпредсидатель Покраїнскей влади и 

покраїнски секретар за здравство;
3. Владимир Ґалич, подпредсидатель Покраїнскей влади и по-

країнски секретар за польопривреду, водопривреду и лєсарство;
4. Роберт Отот, подпредсидатель Покраїнскей влади и по-

країнски секретар за образованє, предписаня, управу и на-
ционални меншини – национални заєднїци;

5. Др Ненад Иванишевич, покраїнски секретар за привреду 
и туризем;

6. Александра Чирич Бошкович, покраїнски секретар за кул-
туру, явне информованє и одношеня з вирскима заєднїцами;

7. Неманя Ерцеґ, покраїнски секретар за урбанизем и защи-
ту животного штредку; 

8. Александар Софич, покраїнски секретар за реґионални ро-
звой, медзиреґионалне сотруднїцтво и локалну самоуправу; 

9. Боян Вранькович, покраїнски секретар за енерґетику, бу-
довательство и транспорт;

10. Предраґ Вулетич, покраїнски секретар за социялну поли-
тику, демоґрафию и ровноправносц полох; 

11. Срдян Кружевич, у мено Явного водопривредного под-
приємства «Води Войводини», Нови Сад;

12. Роланд Кокаи, у мено Явного подприємства «Войводи-
налєси», Петроварадин;

13. Єлена Вишекруна, у мено Явного подприємства «Нацио-
нални парк Фрушка гора», Нови Сад;

14. Предраґ Кнежевич, у мено Явного подприємства «Завод 
за урбанизем Войводини», Нови Сад;

15. Зоран Шушнєвич, у мено Електропривреди Сербиї а.д. 
Беоґрад;

16. Єлена Црноґорац, у мено Електропривреди Сербиї а.д. 
Беоґрад;

17. Милош Радакович, у мено Явней медийскей установи 
«Радио-телевизия Войводини», Нови Сад;

18. Стоян Миловац, у мено Министерства нукашнїх дїлох;
19. бриґадни ґенерал, Йовица Матич, у мено Войскa Сербиї;
20. Бошко Митрашинович, у мено Червеного крижа Войво-

дини, Нови Сад;
21. Проф. др Весна Туркулов, у мено Клинїчного центру Во-

йводини, Нови Сад;
22. Проф. др Ясмина Ґруїч, у мено Заводу за трансфузию 

креви Войводини, Нови Сад;
23. Др Милена Табакович, у мено Институту за явне здравє 

Войводини, Нови Сад;
24. Спец. др мед. Драґана Ґазибара, у мено Заводу за антиба-

ричну защиту ‒ Пастеров завод, Нови Сад; 
25. Др сци. вет. мед. Марко Паїч, у мено Наукового институ-

ту за ветеринарство «Нови Сад», Нови Сад;
26. Синиша Шавия, у мено Огньогасного союзу Войводини, 

Нови Сад.

Член 4.

Способ роботи и одлучованя Покраїнского штабу ше блїжей 
ушорює з Дїловнїком Покраїнского штабу.

Член 5.

Фахово и административно-технїчни роботи за потреби По-
країнского штабу окончує Секретарият Покраїнскей влади у со-
труднїцтве зоз начальнїком штабу.

Член 6.

Зоз ступаньом на моц тей одлуки, престава важиц Одлука о 
формованю Покраїнского штабу за позарядово ситуациї («Служ-
бени новини АПВ», число 25/24 и 41/24).

Член 7.

Тота одлука ступа на моц осми дзень по обявйованю у «Служ-
бених новинох Автономней покраїни Войводини».

ПОКРАЇНСКА ВЛАДА

Число: 001756060 2025 09413 000 000 060 070 06 002 
Нови Сад, 9. априла 2025. року 

У тих «Службених новинох АПВ» ше нє обявює Окремну и Огласну часц, у складзе зоз членом 5. пасус 2. По-
країнскей скупштинскей одлуки о обявйованю предписаньох и других актох («Службени новини АПВ», число 

ОБЩА ЧАСЦ

ПОКРАЇНСКА ВЛАДА

452. Покраїнскa уредбa о способе запровадзованя сти-
мулуюцих мирох ровномирного реґионалного ро-
звою Aвтономней покраїни Войводини;

453. Одлука о формованю Покраїнского штабу за поза-
рядово ситуациї.

ОКРЕМНА ЧАСЦ

ПОКРАЇНСКА ВЛАДА

454. Ришенє о даваню согласносци на Закончуюци ра-
хунок Фонду за европски роботи и розвой Авто-
номней покраїни Войводини за 2024. рок;

455. Ришенє о даваню согласносци на I Вименки и до-
полнєня Програми роботи и Финансийного плану 
Фонду за европски роботи и розвой Автономней 
покраїни Войводини за 2025. рок;

456. Ришенє о даваню согласносци на Финансийни зви-
ти Ґаранцийного фонду Автономней покраїни Вой-
водини за 2024. рок;

457. Ришенє о даваню согласносци на Закончуюци раху-
нок Едукативного центру за обучованє у професи-
оналних и роботних схопносцох и Звит о дїлованю 
Едукативного центру за обучованє у професионал-
них и роботних схопносцох, Нови Сад;

458. Ришенє о даваню согласносци на Вименки и допол-
нєня Финансийного плану Покраїнского заводу за 
спорт и медицину спорту за 2025. рок;

459. Ришенє о даваню согласносци на Перши вименки 
Програми дїлованя ДОО «Парк Палич» Палич за 
2025. рок;

460. Ришенє о хаснованю средствох чечуцей буджет-
ней резерви Покраїнскому секретарияту за спорт и 
младеж;

461. Ришенє о хаснованю средствох чечуцей буджетней 
резерви Покраїнскей влади;

462. Ришенє о преставаню роботи на положеню окончо-
вателя длужносци помоцнїка покраїнского секре-
тара за културу, явне информованє и одношеня з 
вирскима заєднїцами;

463. Ришенє о поставеню окончователя длужносци по-
моцнїка покраїнского секретара за културу, явне 
информованє и одношеня з вирскима заєднїцами;

464. Ришенє о преставаню роботи на положеню окончо-
вателя длужносци помоцнїка покраїнского секре-
тара за културу, явне информованє и одношеня з 
вирскима заєднїцами;

465. Ришенє о поставеню окончователя длужносци по-
моцнїка покраїнского секретара за културу, явне 
информованє и одношеня з вирскима заєднїцами;

466. Ришенє о преставаню роботи на положеню окончо-
вателя длужносци помоцнїка секретара Покраїн-
скей влади;

467. Ришенє о поставеню окончователя длужносци по-
моцнїка секретара Покраїнскей влади;

468. Ришенє о менованю окончователя длужносци за-
менїка директора Заводу за явне здравє Сримска 
Митровица;

469. Ришенє о розришеню од длужносци члена Управ-
ного одбору Студентского центру «Нови Сад» у Но-
вим Садзе;

470. Ришенє о менованю члена Управного одбору Сту-
дентского центру «Нови Сад» у Новим Садзе;

471. Ришенє о преставаню мандата предсидателя и чле-
нох Надпатраюцого одбору ЯП «Войводиналєси», 
Петроварадин;

472. Ришенє о менованю предсидателя и членох Надпа-
траюцого одбору ЯП «Войводиналєси», Петровара-
дин.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА СОЦИЯЛНУ 
ПОЛИТИКУ, ДЕМОҐРАФИЮ И РОВНОПРАВНОСЦ 

ПОЛОХ

473. Конкурс за додзельованє безповратних средствох 
городом и општином зоз териториї Автономней 
покраїни Войводини за финансованє виробку ло-
калних акцийних планох у обласци популацийней 
политики.

